
ЛАБІРЫНТ  

 №3, кастрычнік  2010 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага” 

 
 

Вітаю ўсіх аматараў Беларускай гісторыі! 

Рыхтуючы гэты нумар увечары даведаўся што на 53-м годзе жыцця памѐр гісторык Павел Лойка, 

чалавек які зрабіў вялікі ўклад у развіццѐ гісторыі Беларусі. Таму вечная памяць выбітным сынам 

нашай Бацькаўшчыны! 

Нягледзячы на ўсе непаразуменні і падзеі, якія адбываліся вакол нашай газеты, мы парцягваем 

сваю дзейнасць. А на конт каментарыя па гэтаму пытанню, то я лічу што тут ня трэба быць вялікім 

вучоным, каб нешта не разумець. Наадварот, гэта паказывае якая цікавая і тым часам складаная 

праца гіторыка. 

Трэці нумар прысвечаны адметнай даце, якая працягвае і дапаўняе цэлы шэраг дат 2010 года. А 

падзея гэта звязана 660 годдзем з дня нараджэння вялікага князя Літоўскага Вітаўта. За часам 

Вітаўта ВКЛ дасягнула найбольшай магутнасці і памераў: ад пскоўскай мяжы да Чорнага мора і ад 

Акі і Курска да Галіцыі. Вітаўт двойчы адмаўляўся прыняць каралеўскі тытул, нарэшце ў 1429 

згадзіўся на гэта і на 1430 была прымеркаваная яго каранацыя, але ѐн памѐр напярададні яе (27 

кастрычніка), калі ўжо сабраліся госці з усѐй Еўропы, бо быў ужо вельмі стары. Пасля смерці 

Вітаўта вялікім князем быў абраны Свідрыгайла, які канчаткова разарваў унію з Польшчай. Пры 

Вітаўце, які атрымаў мянушку ―Вялікі‖, Вялікае Княства Літоўскае заняло самае дастойнае месца 

ў Еўропе. Таксама ў кастрычніку мы святкуем ўгодкі Кейданскай уніі, 245 годзе з дня народзін 

Міхаіла Клеафаса Агінскага, 125 годзде нашага беларускага адраджэнца Аляксандра Бурбіса, 

карацей кажучы ведайце, ганарыцеся сваѐй гісторыяй і чытайце «ЛАБІРЫНТ»! 

 
Каранацыя Міндоўга 1253 г. 

    Княжанне Вітаўта  

 Узiмку 1389/90 г. 

незадаволены становiшчам служылага князя 

Вiтаўт скарыстаў апазiцыйнасць баяраў Лiтвы i 

Русi ды паўстаў супраць Ягайлавай улады. 

Пасля няўдалай спробы захапiць Вiльню ѐн 

уцек да прускiх рыцараў. Каб атрымаць 

ваенную дапамогу, Вiтаўт стаў васалам Ордэна 

i аддаў яму Жамойць. Чакалася падтрымка i ад 

маскоўскага князя Васiля I (1389—1425), за 

якога Вiтаўт аддаў сваю дачку Соф’ю. Ужо ў 

вераснi 1390 г. Вiтаўт прывѐў крыжаносцаў на 

Вiльню, а праз год авалодаў Горадняй, яшчэ 

праз год захапiў Наваградак, Мерач, зноў 

пагражаў Вiльнi.  

Вайна паказала, што без кампрамiсу Ягайла не 

ўтрымае ўлады над землямi Лiтвы i Русi. На 

Беларусi ды Ўкраiне ѐн сутыкнуўся з адкрытай 

непрыхiльнасцю насельнiцтва. Тады Ягайла 

правѐў таемныя перамовы з Вiтаўтам, у вынiку 

якiх увесну 1392 г. той зноў пакiнуў 

крыжаносцаў, папярэдне спалiўшы iх замкi пад 

Горадняй. 4 жнiўня ў Востраве, што на 

Гарадзеншчыне (недалѐка ад Лiды), было 

падпiсана пагадненне, на падставе якога ўлада ў 

Вялiкiм Княстве пажыццѐва перадавалася 

Вiтаўту. Як адзначыў мясцовы летапiсец, 

укняжанню Вiтаўта «рада была ўся зямля 

Лiтоўская i Руская».  

Так пад вярхоўным суверэнiтэтам Ягайлы 

непасрэдным уладаром дзяржавы стаў Вiтаўт 

Кейстутавiч, якi тытулаваўся «supremus dux 

Lithuaniae» — «вялiкiм князем лiтоўскiм», або 

«вялiкiм князем Лiтвы ды панам i дзедзiчам 

зямель Русi». Хоць пасля прысягi на вернасць 

Ягайлу i Ядзвiзе ѐн i знаходзiўся ў васальнай 

залежнасцi ад Польскага каралеўства, 

пагадненне 1392 г. у параўнаннi з Крэўскiм 

актам давала дзяржаве пэўную самастойнасць. 

Яно стала першым юрыдычна–прававым 

крокам на шляху да аднаўлення дзяржаўнага 

суверэнiтэту Вялiкага Княства Лiтоўскага.  

Атрымаўшы вялiкакняскую ўладу, Вiтаўт 

заняўся ўмацаваннем дзяржавы знутры i 

выкараненнем сепаратызму, бо за час яго 

барацьбы з Ягайлам многiя землi паспелi 

аддзялiцца. У 1393 г. узнялi бунты смаленскi 

князь Глеб Святаславiч, ноўгарад–северскi 

Карыбут, падольскi Хведар Карыятавiч, а 

таксама Ўладзiмiр Альгердавiч кiеўскi i яго 

брат Свiдрыгайла, што па мацi меў удзел у 

Вiцебску. Вiтаўту давялося сiлай 

падпарадкоўваць некаторыя гарады i вобласцi 

на Беларусi i Ўкраiне. Друцкiя князi Дзмiтры 

Васiлевiч i Дзмiтры Сямѐнавiч ды Смаленск 

добраахвотна абавязалiся службай Вiтаўту, 

пасля чаго друцкiя князi сталi яго намеснiкамi 

ў сваѐй вотчыне, а Смаленск атрымаў Глеб 

Святаславiч, заменены пазней Вiтаўтавым 

намеснiкам. У адрозненне ад iх Орша 

паддалася толькi пасля двух дзѐн абароны. У 

вынiку горад быў зведзены да статуса 

гаспадарскага. Баранiўся i Вiцебск, дзе пасля 

смерцi сваѐй мацi княгiнi Ўлляны засеў 

Свiдрыгайла, забiўшы там Ягайлавага 

намеснiка Хведара Вясну. Тады Вiтаўт сiлай 

захапiў горад, паланiў Свiдрыгайлу i адаслаў у 

Польшчу. Але неўзабаве вялiкаму князю зноў 

давялося весцi войска на Вiцебск: у 1396 г. 

Свiдрыгайла ўцѐк да iнфлянцкiх рыцараў i 

адтуль вярнуўся ў Вiцебск. Вiтаўт цэлы месяц 

трымаў горад у аблозе, калi ж авалодаў — 

наладзiў расправу, а Свiдрыгайлу ў кайданах 

адправiў у Польшчу да Ягайлы.  

Лiквiдуючы або замяняючы князѐў найбольш 

аўтаномных удзелаў (Кiева, Уладзiмiра–

Валынскага, Ноўгарада–Северскага, Падолля i 

iнш.), Вiтаўт зрабiў важны крок да палiтычнай 

цэнтралiзацыi дзяржавы, да ўмацавання сваѐй 

улады. Ён садзiў сваiх намеснiкаў або зводзiў 

да статуса намеснiкаў спадчынных 

уладальнiкаў вялiкiх удзелаў, i цяпер яны 

залежалi ад яго намнога больш, чым князi. 

Ужо ў 1390-х г. нiводзiн з вялiкiх удзелаў не 

меў князя сваѐй мясцовай дынастыi. Хоць 

адасобленасць земляў, iх унутраная аўтаномiя 

захоўвалiся яшчэ не адно стагоддзе, 

спадчынна–прававых падставаў для 

выступленняў супраць цэнтральнай улады не 

было.  

Адчуўшы трываласць свайго становiшча, 

Вiтаўт у 1398 г. выкарыстаў незадаволенасць 

крэўскiм актам з боку баяраў i князѐў ды 

пайшоў на абвастрэнне дачыненняў з 

Польскім каралеўствам. Непасрэднай 

падставай для гэтага стаў лiст каралевы 

Ядзвiгi, у якiм тая запатрабавала ад вялiкага 

князя данiны з земляў Лiтвы i Русi, 

падараваных ѐй Ягайлам у якасцi вена (на 

землях Беларусi, у прыватнасцi, каралева 

атрымала ўладаннi на Вiцебшчыне i ў 

Падняпроўi). Абураны Вiтаўт склiкаў княска–

баярскую нараду на востраве Салiн, што на 

Нѐмане. Князi i баяры з Лiтвы i беларуска–

ўкраiнскiх зямель Русi (з Беларусi, напрыклад, 

князь Iван з Друцка, Ямонт Тулунтавiч з 

Клецка ды iнш.) падтрымалi свайго вялікага 

князя. Яны заявiлi, што «заўсѐды былi 

свабодныя, як i iх продкi, i нiколi не плацiлi 

нiякай данiны Польшчы», ды абвясцiлi 

Вiтаўта сваiм «каралѐм». Тады ж Вiтаўт 

дасягнуў таемнага пагаднення з Нямецкiм 

ордэнам, замацаванага подпiсамi прысутных 

на востраве. Да канфлiкту з Польшчай не 

дайшло бадай толькi з прычыны драматычных 

падзей на Ворскле, якiя пабурылi 

далѐкасяжныя планы вiленскага манарха.  

Згодна з летапiсамi, Вiтаўт рыхтаваў вялiкi 

паход супраць татарскай арды. Прыняўшы 

разбiтага Цiмурам хана Тахтамыша i 

пасялiўшы яго ў Лiдскiм замку, вялiкi князь 

хацеў вярнуць яму Сарай, каб потым мець ад 

хана падтрымку ў сваѐй усходняй палiтыцы. 

Падтрымаўшы паход на Арду, у 1399 г. вайну 

супраць татараў абвясцiў рымскi папа 

Банiфацый IХ. Разам з войскам Вiтаўта, якое 

складалася з ратнiкаў беларускiх, лiтоўскiх i 

ўкраiнскiх земляў, а таксама коннiцы 

Тахтамыша, на поўдзень рушыла дапамога з 

Польшчы i Прускага ордэна. Аднак 12 жнiўня 

ў бiтве каля ракі Ворсклы татары хана Цiмур–

Кутлука i Эдыгея дазвання разграмiлi сiлы 

Вiтаўта, а сам ѐн уцѐк з невялiкай дружынай. 

Адных князѐў загiнулi дзесяткi, у тым лiку 

Альгердавы сыны героі Кулікоўскай бітвы 

Андрэй Полацкi i Дзмiтры Бранскі.  

 
Жонка Вітаўта Ганна Святаслаўна 

Трагедыя на Ворскле падарвала сiлы Вялiкага 

Княства, аслабiла пазіцыі Вiтаўта. Затое яна 

была надзвычай выгадная для Масквы, бо 

адвяла пагрозу з боку як Лiтвы, так i Арды. 

Вiтаўт мусiў пайсцi на ўмацаванне саюзу з 

Ягайлам. У студзенi 1401 г. у Вiльнi былi 

падпiсаны акты новай унii з Польскім 

каралеўствам, вядомай як віленска–радамская. 

Яна прызнавала палітычную асобнасць 

Вялiкага Княства Лiтоўскага, улада ў якiм 

пажыццѐва належала Вiтаўту, а пасля яго 

смерцi землi i ўлада ў дзяржаве мелi перайсцi 

да Ягайлы цi ягоных пераемнiкаў. Калi б 

бяздзетным памѐр Ягайла, польскiя паны 

павiнны былi б узгаднiць кандыдатуру новага 

караля з Вiтаўтам. Акты вiленска–радамскай 

унii падпiсалi «прэлаты, бароны, шляхцiчы i 

зямяне зямель лiтоўскiх i рускiх». Гэта першы 

вядомы выпадак, калi пытанне дзяржаўнай 

унii вырашалася пры ўдзеле грамадскай элiты 

нелiтоўскiх зямель як актыўнай палiтычнай 

сiлы.  

Выкарыстоўваючы замацаваны дынастычным 

шлюбам саюз з Масквою, Вiтаўт працягваў 

пашыраць свой уплыў на ўсходнiя славянскiя 

землi, дзе пасля Ворсклы яго пазiцыi 

пахiснулiся. Вялiкi князь маскоўскi Васiль 

Дзмiтрыевiч быў яго зяцем i не выступаў 

супраць Вiтаўтавай палiтыкi на ўсходзе. Яшчэ 

ў 1395 г., калi ад Вялiкага Княства адпаў 

Смаленск, Вiтаўт прывѐў войска i сiлай 

падпарадкаваў горад, выгнаўшы мясцовага 

Рурыкавiча i пасадзiўшы там намеснiкаў 

Васiля Барэйкавiча i Ямонта.  

Дарэмна смаленскi князь спрабаваў вярнуць 

свой стол пры дапамозе разанцаў — Масква 

падтрымлiвала Вiтаўта. Такой жа прыхiльнай 

пазiцыi ў дачыненнi да ўсходняй палiтыкi 

Вiльнi маскоўскi князь трымаўся i пазней. 

Канчаткова Смаленск быў уключаны Вiтаўтам 

у склад Вялiкага Княства ў 1404 г., пасля таго, 

як годам раней яму ўдалося падпарадкаваць 

Вязьму. Смаленск здалi баяры, калi князь 

Юры Святаславiч паехаў прасiць дапамогi ў 

Маскве. Праз год, калi абаранiць iх ад Вiтаўта 

папрасiлi пскавiчы i ноўгарадцы, маскоўскi 

князь Васiль Дзмiтрыевiч разарваў мiрнае 

пагадненне з Вiльняй i тры гады прайшлi ў 

стане вайны. Аднак абышлося без буйных 

сутычак, i ў 1408 г. маскоўскi манарх зноў 

падпiсаў з Вiтаўтам замiрэнне.  

Пасля ўрэгулявання дачыненняў з Маскоўскай 

дзяржавай, Ноўгарадам i Псковам стала 

магчымым пачаць барацьбу з Тэўтонскiм 

ордэнам. Калi ў 1409 г. насельнiцтва Жамойцi, 

якое цярпела ад нямецкіх рыцараў, у чарговы 

раз узняло паўстанне, Вiтаўт падтрымаў яго. 

Польшча ўступiлася за Вiтаўта i 

ультыматыўна запатрабавала ад Ордэна 

спынiць ваенныя дзеяннi. У адказ на гэта 

вялiкi магiстр Ульрых фон Юнгiнген (1407—

1410) абвясцiў вайну i захапiў польскую 

зямлю Добжынь. Нядоўгае замiрэнне, у часе 

якога чэшскi кароль Вацлаў IV (1378—1419) 

выступаў у ролi суддзi, працiўнiкi 

выкарысталi для актыўнай мабiлiзацыi сiлаў. 

Калі заходнiя манархi сталi на бок Ордэна, 

Ягайла і Вітаўт канчаткова зарыентаваліся на 

сілавое рашэнне пытання.  

Распрацаваўшы план супольнай вайны, яны на 

пачатку лiпеня 1410 г. прывялi свае злучаныя 

сiлы на тэрыторыю Прусii для генеральнай 

бiтвы з Прускім ордэнам.  

У Вiтаўта было больш за 40 харугваў з земляў 

Вялiкага Княства Лiтоўскага, у тым лiку 28 з 

беларускiх — берасцейская, ваўкавыская, 

вiцебская, гарадзенская, пiнская, полацкая, 

наваградская, смаленская ды iншыя, а таксама 

аддзелы татарскай коннiцы. Разам армiя 

Вiтаўта, якая больш чым на дзве траціны 

складалася з русiнаў i мела галоўным 

штандарам харугву з дзяржаўным гербам 

Пагоняй, налiчвала блiзу 10—12 тыс. 

вершнiкаў. У Ягайлы ў 51 харугве было 

прыкладна 12 — 14 тыс. коннiкаў. На 

дапамогу палякам прыйшлi найманыя 

жаўнеры з Чэхii на чале з Янам Жыжкам. Сiлы 

ж тэўтонаў сягалi прыкладна 16 тыс. Бiтва 

адбылася 15 лiпеня каля прускiх вѐсак 

Танэнберг ды Грунвальд (у беларускiх 

летапiсах — каля Дуброўны). «Пры нацiску 

аддзелаў ад пераломваных дзiдаў i ўзаемных 

удараў зброi сыходзiў такi вялiкi грукат i гук, 

такi далѐкасяжны быў ляскат мечаў, быццам 

звалiлася якая агромнiстая скала, так што чулi 

яго нават тыя, хто быў аддалены на некалькi 

мiляў», — пiсаў пра сечу польскi хранiст Ян 

Длугаш.  

Бітва, якая ўвайшла ў гісторыю як адна з 

найбуйнейшых у сярэднявечнай Еўропе, 

скончылася поўным разгромам ордэнскага 

войска. Вялiкае значэнне для перамогi меў 

тактычны манеўр Вiтаўта — запланаванае 

адступленне яго харугваў, якое дазволiла 

расстроiць баявы парадак рыцараў. З поля 

сечы саюзнiкi рушылi далей у Прусiю. Над 

Ордэнам навiсла смяротная небяспека. 

Прускiя замкi i гарады здавалiся без 

супрацiву, дваранства i бiскупы прысягалi 

пераможцам. Аднак сталiца Ордэна Мальбарк 

упарта абаранялася, i два месяцы аблогi не 

прынеслi нiякай карысцi. Неўзабаве Вiтаўт 

пакiнуў Мальбарк i павѐў войска на Горадню, 

а за iм мусiў вяртацца i Ягайла.  

Мірны дагавор, падпісаны ў 1411 г. у Торуні, 

зафіксаваў кампраміс паміж Ордэнам і 

саюзнікамі: у межах ордэнскай дзяржавы 

заставаліся польскія Кульмская зямля і 

Памор’е, а Жамойць і Судавы вярталіся 

Вітаўту толькі на час яго жыцця (канчаткова 

Жамойць увайшла ў склад Вялiкага Княства 

па ўмовах мельненскага мiру 1422 г.). Гэтыя 

ўмовы не маглі задавальняць трыумфатараў 

Грунвальду. Тэўтонскі ордэн, займеўшы 

падтрымку Жыгімонта Люксембургскага — з 

1410 г. нямецкага кайзера, а потым і 

імператара Святой Рымскай імперыі, — 

таксама спадзяваўся ў далейшым дамагчыся 

сатысфакцыі. Таму барацьба паміж блокам 

пераможцаў і Ордэнам працягвалася. 

Канфлікт не змаглі вырашыць мірным шляхам 

на Канстанцкім саборы ў 1418 г. 

Усведамленне непазбежнасцi новай вайны 

падштурхнула Ягайлу i Вiтаўта да больш 

цеснага аб’яднання сiлаў, да ўмацавання iх 

дзяржаўнага саюзу, дзякуючы якому i ўдалося 

разграмiць асноўны патэнцыял галоўнага 

ворага пад Танэнбергам.  

Акт новай унii 

быў прыняты ў кастрычнiку 1413 г. на з’ездзе 

польскiх i лiтоўскiх паноў i баяр у Горадлi над 

Бугам. Ён прызнаваў, што як дзяржава Вялiкае 

Княства Лiтоўскае захавае сваю асобнасць i 

пасля смерцi Вiтаўта. Лiтоўскiя баяры 

абавязвалiся не выбiраць нiкога вялiкiм 

князем без згоды Ягайлы, а польскiя — не 

выбiраць новага караля без узгаднення з 

вялiкiм князем лiтоўскiм. Лiтоўскае баярства 

атрымала прывiлей, якi гарантаваў яму права 

распараджацца сваѐй зямлѐй, атрыманай ад 

бацькоў, i публічныя свабоды. У мэтах 

зблiжэння з Польшчай заможныя баярскія 

роды Лiтвы былi дапушчаны (адаптаваны) да 

польскiх шляхецкiх гербаў. Паводле прыкладу 

Кароны Польскай, у дзяржаве ўтваралiся 

ваяводствы i каштэлянii. У створаныя 

Вiленскае i Троцкае ваяводствы ўвайшлi 

Падляшша, Палессе, Панямонне, Цэнтральная 

Беларусь i некаторыя землi Падняпроўя. З 

гэтага часу ў фармаваннi адмiнiстрацыйнай 

структуры Вялiкага Княства Лiтоўскага 

эвалюцыя старых формаў спалучалася з 

рэцэпцыяй польскiх узораў.  

Абвешчаныя ў Горадлi правы i свабоды не 

тычылiся большасцi падданых Вялiкага 

Княства, бо распаўсюджваліся толькі на ядро 

гэтай дзяржавы — згаданыя ваяводствы, а 

іншыя землі захоўвалі шырокую аўтаномію. 

Артыкул 9 гарадзельскага акта адзначаў, што 

да новаўтвораных урадаў i дзяржаўнай рады 

дапускаюцца «толькi каталiцкай веры 

прыхiльнiкi i падуладныя святой Рымскай 

царквы», а ў артыкуле 12 гаварылася, што i 

дараваныя свабоды ды прывiлеi належаць 

толькi «рымскай царквы падуладным». Такiм 

чынам, гарадзельскi акт умацоўваў 

хрысцiянства лацiнскага абраду як 

упрывiлеяваную рэлiгiю дзяржавы. Як i ў 1387 

г., лiтоўскае баярства зноў атрымала выгады 

дзякуючы злучэнню з Польшчай i павiнна 

было стаць апорай унii. Гарантаваныя 

прывiлеем палiтычна–прававыя перавагi 

літоўскай эліты забяспечвалi яму манаполiю 

на ўладу ў дзяржаве.  

Праваслаўныя князi i баяры Вялiкага Княства, 

якiя прадстаўлялi iнтарэсы насельнiцтва Русi, 

у гарадзельскiм з’ездзе наогул не ўдзельнiчалi. 

На землi–вобласцi Беларусi (Полацкую, 

Вiцебскую, Смаленскую) прынятыя акты не 

распаўсюджвалiся, i палiтычныя правы 

праваслаўных князѐў i баяраў тут не 

аспрэчвалiся. Аднак яны страчвалi 

магчымасць усялякага ўплыву на дзяржаўную 

ўладу ў цэлым. Беларусы (русiны) паводле 

паходжання i рэлiгii складалi асноўную частку 

жыхарства i ў раѐнах Русi Лiтоўскай 

(Цэнтральная i Заходняя Беларусь), што 

ўвайшла ў Вiленскае i Троцкае ваяводствы. 

Недалучэнне праваслаўных да прывiлеяў, 

гарантаваных каталiкам, было сур’ѐзнай 

дыскрымiнацыяй першых. Гэта выклiкала 

разлад, падрывала грамадскi мiр, што быў 

асновай iснавання вялiкай полiэтнiчнай i 

полiканфесiйнай дзяржавы. Балта–славянскi 

грамадскi саюз раскалоўся на Русь i Лiтву.  

Занядбанне iнтарэсаў унутранай кансалiдацыi 

дзяржавы i дыскрымiнацыя праваслаўнай Русi 

былі вялiкай памылкай Вiтаўта. У гады яго 

княжання гэтая небяспека яшчэ не была такой 

вiдавочнай. Здолеўшы забяспечыць 

палiтычную перавагу лiтоўцаў, якiя з’яўлялiся 

меншасцю (баярам Вiтаўта шчодра 

раздавалiся вялiзныя зямельныя абшары на 

Беларусi, дзе такiм чынам стваралiся першыя 

латыфундыi), жорсткi манарх у гады свайго 

княжання ўмеў заспакойваць i 

ўсходнеславянскую большасць — дзе сiлай, а 

дзе павагай iх старыны, прызнаннем 

адасобленасцi зямель–вобласцяў. Аднак пасля 

Вiтаўта цэнтралiзацыя сутыкнулася з 

цэнтрабежнымi сiламi і антаганiзм перарос у 

грамадзянскую вайну.  

Каб нейтралiзаваць знешні ўплыў 

мiтрапольнага цэнтра, якi знаходзiўся ў 

Маскве, Вiтаўт iмкнуўся стварыць уласную 

праваслаўную iерархiю, планаваў аб’яднаць 

грэцкую царкву з рымскай. Iдэю царкоўнай 

унii i яе магчымы плѐн у справе барацьбы з 

татарамi Вiтаўт i Ягайла абмяркоўвалi з 

мiтрапалiтам Кiпрыянам яшчэ напрыканцы 

ХIV ст. Пасля смерцi Кiпрыяна Цамблака ў 

1407 г. вялiкi князь разам з праваслаўным 

духавенствам сваѐй дзяржавы прасiў 

канстанцiнопальскага патрыярха зацвердзiць 

iм асобнага мiтрапалiта, якiм прапаноўвалася 

зрабiць полацкага ўладыку Феадосiя. Аднак 

Канстанцiнопаль праз два гады высвяцiў 

адзiнага для «ўсяе Русi» мiтрапалiта, якiм стаў 

маскоўскi стаўленiк Фоцiй. Вiтаўт згадзiўся на 

яго пры той умове, што Фоцiй стане 

паслядоўнiкам Цамблака i будзе рэзiдаваць у 

Кiеве. Але той не знайшоў паразумення з 

Вiтаўтам i ўвесь час сядзеў у Маскве, а золата 

i грашовыя зборы з падуладных яму епархiй 

Беларусi i Ўкраiны вывозiў у Вiзантыю. Тады 

Вiтаўт забаранiў Фоцiю вiзiтаваць гэтыя 

епархii, а 15 лiстапада 1416 г. сабраў у 

Наваградку з’езд духавенства (сярод васьмi 

епiскапаў прысутнiчалi ўладыка полацкi 

Феадосiй, смаленскi Севасцян i тураўскi 

Яўфiмiй) ды свецкай элiты. На наваградскiм 

саборы было дэкляравана, што праваслаўная 

царква ВКЛ адлучаецца ад Масквы, і 

праведзена абранне новага кiеўскага 

мiтрапалiта, якім стаў вядомы балгарскi 

вучоны манах Рыгор Цамблак, пляменнiк 

былога мiтрапалiта Кiпрыяна. Гэта ѐн у 1418 г. 

на саборы ў Канстанце выступiў з прамовай, у 

якой заклiкаў аб’яднаць заходнюю i 

ўсходнюю цэрквы, i прасiў папу прыслаць на 

Русь сваiх прадстаўнiкоў для ўвядзення унii. 

Аднак рашэнне аб унii не магло быць 

прынята, бо на саборы адсутнiчалi вiзантыйскi 

цэзар i патрыярх. Пасля ад’езду непрызнанага 

патрыярхатам Цамблака ў 1419 г. у Малдову 

праваслаўнае насельнiцтва Беларусi i Ўкраiны 

зноў трапiла пад юрысдыкцыю маскоўскага 

мiтрапалiта Фоцiя (да 1431 г.), з якiм хутка 

замiрыўся i Вiтаўт.  

У 1420-х г. вялiкi князь Вiтаўт дамогся 

найбольшых знешнепалiтычных поспехаў. У 

арбіце яго ўплываў знаходзіліся Крымская i 

Заволжская арда, Маскоўскае княства 

(маскоўскi князь у 1426 г. нават даручыў яму 

апекавацца сваiм непаўналетнiм сынам 

Васiлѐм, якi даводзiўся ўнукам Вiтаўту), 

Пскоў i Ноўгарад. Цвярскiя i разанскiя 

Рурыкавiчы ўступiлi ў саюз з манархам 

магутнай балта–славянскай дзяржавы, 

заключыўшы з iм, як i князi вярхоўскiя, 

дамову аб службовых адносiнах i паабяцаўшы 

быць «з iм заадно». Мяжа памiж залежнымi ад 

Вiльнi княствамi i землямi, падкантрольнымi 

Маскве, пралягала тады па рацэ Угры.  

Дасягнуўшы такой магутнасцi, Вiтаўт 

паспрабаваў вырашыць пытанне аб сваѐй 

гегемонii ў Усходняй Еўропе. Для гэтага трэба 

было разарваць акты 1386 i 1413 г., якiя 

звязвалi Вялiкае Княства з Польшчай, i 

стварыць незалежнае каралеўства з Лiтвы i 

Русi. Імператар Святой Рымскай iмперыi яшчэ 

перад Грунвальдскай бітвай абяцаў яму 

карону. У 1429 г. Вiтаўт iнiцыяваў 

мiжнародны кангрэс у Луцку, на якi апрача 

яго i Ягайлы прыехаў iмператар Жыгiмонт 

Люксембургскі (1410—1437), а таксама 

мноства еўрапейскай знацi. Афiцыйна на 

парадак дня выносiліся пытанне вайны з 

Турцыяй i праблема гусiтаў, але для Вiтаўта 

найважнейшай была справа яго каранацыi, да 

якой прыхiльна паставiўся iмператар. Наданне 

вялікаму князю тытула караля ўключыла б 

Вітаўта на роўных правах у сям’ю 

хрысціянскіх манархаў Еўропы, а яго 

дзяржава стала б незалежным каралеўствам. 

Але на кангрэсе кракаўскi бiскуп Збiгнеў 

Аляснiцкi востра выступiў супраць Вiтаўтавай 

iдэi, адкрыта сцвярджаючы, што той задумаў 

аддзялiць Лiтву ад Польшчы, i польская 

дэлегацыя сарвала нараду, з’ехаўшы з Луцка. І 

ўсѐ ж Вiтаўт не пакiнуў сваiх планаў. На 

жнiвень 1430 г. быў склiканы мiжнародны 

з’езд у Вiльнi, на якiм i мела адбыцца 

каранацыя старога князя. Сабралася многа 

ўладароў, у тым лiку маскоўскi вялiкi князь 

Васiль Васiлевiч (1425—1462), прыехалi 

абодва магiстры Нямецкага ордэна (прускi i 

iнфлянцкi). Але iмператарскiя паслы, што 

везлi карону, былi затрыманы ў Польшчы. 

Каранацыю адклалi на 8 верасня, але i на той 

дзень паслы не з’явiлiся. 27 кастрычнiка ў 

Троках Вiтаўт памѐр, так i не паспеўшы 

каранавацца.  

Не стала манарха, якi з аморфнай балта–

славянскай канфедэрацыi ўтварыў магутную 

цэнтралiзаваную дзяржаву. Пры iм княства 

зрабiлася вялiкiм не толькi па назве (Вiтаўт 

першым пачаў афiцыйна тытулавацца вялiкiм 

князем), але i паводле ахопленай тэрыторыi 

ды палiтычнай ролi ў мiжнародным жыццi 

Ўсходняй Еўропы. 

     

Полацкае княства 

напрыканцы ХІІ ст. 

Запрашаючы Ўладзіміра ў Полацак, веча, 

мабыць, паставіла перад ім дакладныя задачы, 

ад вырашэння якіх і залежаў яго лѐс як 

кіраўніка Полацкай дзяржавы. Што ж маглі 

патрабаваць ад новага князя палачане? 

Аднаўлення былой магутнасці і велічы 

Полацкага княства, вяртання страчаных 

земляў, захавання адзінства полацкіх удзелаў. 

Мяркуючы па тым, што Ўладзімір княжыў у 

Полацку на працягу трыццаці гадоў (1186-

1216), чаго пасля славутага Ўсяслава Чарадзея 

не ўдавалася ніводнаму полацкаму валадару, 

ѐн, калі і не выканаў усе тыя патрабаванні 

веча, усѐ ж сваѐй дзейнасцю шмат у чым 

апраўдаў спадзяванні палачанаў. Галоўнае - не 

толькі дамогся аб'яднання ўсіх удзельных 

полацкіх князѐў пад сваѐй уладай, але і здолеў 

абараніць полацкі пасад ад іх дамаганняў. 

Унутраная стабільнасць дзяржавы, моцная 

ўлада яе кіраўніка давала палачанам надзею 

на поспех і ў знешняй палітыцы. І першай 

мэтай было - вызваліцца ад палітычнага 

ўплыву Смаленска, вярнуць Віцебск. А там, 

магчыма, бачылася баярам перспектыва 

авалодання Смаленскам і аб'яднання пад сваѐй 

рукой усіх крыўскіх земляў.  

Для барацьбы са Смаленскам у Полацку 

шукалі саюзнікаў. Спачатку надзея была на 

Ноўгарад. У 1191 годзе ноўгарадскі князь 

Яраслаў Уладзіміравіч у Вялікіх Луках 

сустрэўся з полацкімі пасламі, якіх, верагодна, 

узначальваў Уладзімір. У асвятленні гэтага 

эпізоду нельга не пагадзіцца з думкай 

М.Ермаловіча, які лічыў, што Ноўгарад у 

адплату за саюз з Полацкам патрабаваў ад яго 

паходу на чудзь і на літву[9]. Гэта было не 

выгадна Полацку, і палачане адмовіліся ад 

саюза з Ноўгарадам. Полацак дамаўляецца з 

Чарнігавам, які таксама быў зацікаўлены ў 

аслабленні Смаленска. У 1195 годзе 

чарнігаўскі князь Алег пасылае на Смаленскае 

княства войска на чале са сваім сынам 

Давыдам. Дзесьці каля Віцебска чарнігаўцы 

сустрэліся з палачанамі, якіх, без сумненняў, 

прывѐў Уладзімір, бо ўдзел князя ў баявых 

паходах - адзін з яго абавязкаў.  

Сюды, пад Віцебск, паспяшалася і смаленскае 

войска пад зверхнасцю Мсціслава Раманавіча, 

а таксама разанская дружына. Мсціслаў 



8 
 

Раманавіч, убачыўшы перад сабой 

чарнігаўцаў, адразу рушыў у бой, нават «не 

изрядивши полков своих». Баявы дух і 

мужнасць смаленскіх вояў былі добра 

вядомыя на Русі (летапіс паведамляе пра іх 

«дерзи боевы»). Смаленцы змялі чарнігаўскія 

палкі, патапталі сцягі Алегавы і забілі яго 

сына Давыда.  

Вось тут і паказалі сябе «грозные» палачане. 

Паводле тацішчаўскіх звестак, палачане сталі 

перад лесам, і смаленцы, выступіўшы супраць 

іх, палічылі, што перад імі толькі частка 

полацкага войска, а другая схавалася ў 

лесе[10]. Тысяцкі (водца гарадскога 

апалчэння) Міхалка даў смаленцам загад 

адыходзіць. Тым не меней палачане не 

пагналіся на злом галавы за ворагам, а 

патаемна абышлі яго і ўдарылі нечакана ў 

спіну. У шэрагах смаленскага войска пачалася 

сумятня. Да самай цемры палачане 

распраўляліся са смаленцамі. Мсціслаў 

Раманавіч у гэты час пасля пагоні за 

чарнігаўцамі вяртаўся з перадавой дружынай, 

але ў цемры натрапіў на палачанаў. Друцкі 

князь Барыс захапіў яго ў палон. Астатнія 

смаленскія князі ў паніцы кінуліся наўцѐкі. 

Уладзімір авалодаў Віцебскам і пасадзіў там 

князя Васільку.  

Так ярка была здабыта перамога над 

Смаленскам, і цяпер у Полацку выношвалі 

задуму аслабіць Ноўгарад. Уладзімір, як гэта 

часта ѐн рабіў раней, набірае ў Літве войска, 

якое разам з палачанамі нападае на бліжэйшы 

ад іх княства ноўгарадскі горад Вялікія Лукі і 

спальвае яго. Гэты паход выклікаў шаленства ў 

Ноўгарадзе. Зімой 1198/99 года вялікае войска 

ноўгарадцаў, пскавічоў, ладжанаў, наваторжцаў 

рушыла на Полацак. Уладзімір, каб не 

дапусціць спусташэння сваіх земляў, пусціўся ў 

дыпламатыю, як у 1186 годзе, калі такім чынам 

удалося вырашыць канфлікт са Смаленскам і 

Ноўгарадам. Полацкія паслы каля возера 

Каспля сустрэлі варожае войска і дарамі і 

грашамі задобрылі ноўгарадскага князя, які ўсѐ 

ж палохаўся і добра ведаў, што сустрэча з 

палачанамі не абавязкова скончыцца 

перамогай. Так паступова Полацак вызваляўся 

ад уплыву двух моцных суседзяў і сам 

пераходзіў да агрэсіўнай палітыкі ў дачыненні 

да іх.  

Моц княства выявілася і ў 1201 годзе, калі 

частка літоўскіх князѐў выправілася ў 

рабаўніцкі паход на падуладных Полацку 

земігалаў. Тут жа Ўладзімір увѐў свае войскі ў 

Літву, вымусіўшы літоўцаў вярнуцца ў свае 

межы. Толькі пасля гэтага - у 1203 годзе - 

Уладзімір пачаў адкрытую вайну з крыжакамі. 

Артыкул: Вітаўта Чаропкі, 

Імя ў летапісе. Мінск, Полымя, 1994. 

 

 
 

Падзея якая магла змяніць 

нашу гісторыю! 
 

Так, менавіта 355 год таму адбылася адна з 

цікавейшых падзей у нашай гісторыі, якую 

мала асэнсоўваюць, але на мой погляд яна 

з'яўлялася адной з альтэрнатыўных 

пераспектыў развіцця ВКЛ, у выніку якой 

мы маглі бы мець сѐння зусім другую 

гісторыю. 

І ўсѐ гэта пра Кейданскую унію, якая была 

падпісана 20 кастрычніка 1655 года ў 

Кейданах Вялікім княствам Літоўскім, 

Рускім і Жамойцкім і Швецыяй. Галоўнае ў 

дамове прапісвалася аб утварэнні супольнай 

федэратыўнай дзяржавы. У выніку уніі былі 

прыняты тры асноватворныя дакументы.  

Па-першае, акт аб дзяржаўным саюзе паміж 

Швецыяй і Літвой. Гэтае пагадненне 

падпісалі 1172 прадстаўнікі літоўскай 

палітычнай нацыі. Па-другое, літвіны 

прынялі зварот да еўрапейскай супольнасьці, 

у якім патлумачылі прычыны разрыву уніі з 

Польшчай і заключэння саюзу са Швецыяй.  

Па-трэцяе, 23 кастрычніка 1655 г. была 

заснавана Рада шведзкай Літвы на чале з 

Бэнгтам Шутэ, намеснікам швецкага караля 

ў Літве. 

Галоўнымі юрыдычнымі пунктамі 

Кейданскай уніі былі палітычны разрыў з 

Польшчай і заснаванне швецка-літоўскага 

саюзу, у рамках якога ВКЛ спадзявалася 

адрадзіцца ў якасці самастойнага суб'екта 

міжнародных адносін. Кейданская вунія 

сымвалізавала новы – балтыйскі – выбар для 

ВКЛ. Казаць пра добры, ці дрэнныя 

пераспектывы уніі, можна на прыкладзе 

Латвіі, якая была ў скаладзе швецкай 

дзяржавы 80 гадоў (1629–1710). Працяг у №5 

Фарміраванне і арганізацыя 
наёмных войск ВКЛ з другой 

паловы XVI ст. да Рэформ 
Стэфана Баторыя 

 

Аснову ўзброеных сіл ВКЛ у сярэдзіне XVI ст. 

яшчэ складала паспалітае рушэнне - збор 

вайскова-служылага саслоўя для абароны ад 

непрыяцеля. Аднак Інфлянцкая (Лівонская) 

вайна паказала, што паспалітае рушэнне не ў 

стане выконваць функцыі абароны дзяржавы. 

Збор паспалітага рушэння ўяўляў марудны 

працэс і ўжо не быў сапраўды агульным 

апалчэннем усяго шляхецкага саслоўя, бо 

вялікая колькасць шляхты ўхілялася ад выезду 

на вайну.  

Стэфан Баторый 

Нізкая дысцыпліна не дазваляла цалкам 

выкарыстоўваць слабыя баявыя магчымасці 

паспалітага рушэння. Да таго ж яно было 

непастаянным вайсковым фарміраваннем, а на 

памежных землях з Маскоўскай дзяржавай і 

Крымскім ханствам і тады, калі не было вайны, 

неабходна было заўсѐды трымаць залогі ў 

крэпасцях і замках. Шляхта ж вельмі 

неахвотна згаджалася несці гарнізонную 

службу, бо ў мірныя часы лічыла сябе вольнай 

ад абавязку выконваць вайсковую павіннасць. 

Таму замест яе ў памежных фартэцыях 

выкарыстоўваліся найміты.  

Пастаянных грашовых фондаў на ўтрыманне 

наѐмнага войска ў скарбе Вялікага Княства 

Літоўскага не было. Перыядычна на розныя 

вайсковыя патрэбы сродкі выдзяляліся на 

соймах. Пачынаючы з 1447 г., вялікі князь 

толькі са згоды станаў сойма меў права 

ўводзіць асобны вайсковы грашовы падатак. 

Найбольш пашыранай яго назвай з’яўляецца 

"серабшчына", але ў некаторых землях ВКЛ ѐн 

вядомы як "пасошчына" або "валоўшчына". 

Трапіўшыя ў гаспадарскі скарб сродкі ад 

серабшчыны менавіта і ішлі даволі часта на 

вярбоўку наймітаў .  

У ВКЛ выкарыстоўваць наймітаў пачалі яшчэ 

ў часы Вітаўта. Аднак у параўнанні з Заходняй 

Еўропай, дзе яны да сярэдзіны XVI ст. ужо 

вырашалі зыход большасці бітваў, наѐмныя 

фарміраванні ў ВКЛ заставаліся дапаможнымі 

ў войску. Толькі пасля выбрання Стэфана 

Баторыя на трон Рэчы Паспалітай і распачатай 

ім рэарганізацыі арміі наѐмнае войска пачало 

адыгрываць галоўную ролю .  

Наѐмнае войска ВКЛ складалася з рот пешых і 

конных. Вербаваліся яны ў ВКЛ, як і ў 

Польшчы, з жадаючых несці вайсковую 

службу па так званых "прыпаведных лістах". 

Пачынаючы з Жыгімонта Старога, паважаным 

ваярам, рэкамендаваным гаспадару гетманам, 

выдаваліся асаблівыя лісты на фарміраванне 

рот. У прыпаведных лістах вызначаліся 

колькасць ваяраў, заробак кожнага з іх, 

узбраенне, якое яны павінны мець, час і месца 

збору . Забяспечаны прыпаведным лістом 

вярбоўшчык звычайна і быў кіраўніком роты - 

ротмістрам.  

Пасля ўтварэння роты і да накіравання яе на 

канкрэтнае заданне кожны ротмістр павінен 

быў даць прысягу наступнага зместу: "Я ... 

Прысегаю через имя Божъе его королевской 

млсти и великому князству Литовъскому 

верне, цнотливе а зычливе на томъ ураде 

ротмистрова такъ на замъку, яко и в полю - 

служить; небезпечности вшелякое стеречь, и 

где бых о ней што ведал, ее не тоить, але его 

кролевъской млсти и речи посполитой панам 

радамъ великог князства Литовъского 

ознаймовати; а пильне врадови моему 

ротмистровскому и сторожы, мне поручаной, 

досить чинити, такъ около вартъ обороны 

замку, яко в захованью зуполъна роты завъжды 

служебных, мне поручоных; и теж на местцу и 

в тягнени заховатся без обътяженья подданых 

ег кор млсти. Так ми, Боже, помогай, и тая 

святая Еванъгелия".  

Падчас Інфлянцкай вайны на людзей, 

здольных быць ротмістрамі, значна 

павялічыўся попыт. Таму некаторыя 

ўраджэнцы княства, якія служылі раней 

наймітамі ў Польшчы, сталі ротмістрамі ў 

войску ВКЛ. Так, Адам Завіша, які ў 1557 г. 

служыў у кароннай харугве Якуба 

Лесьнявольскага, у 1560–1570 г. быў 

ротмістрам ВКЛ. Таксама Тур, што служыў у 

1551 г. у харугве польскага ваяводы Мікалая 

Сіняўскага, у 1564 г. стаў ротмістрам 

ліцвінскім . 

Вярбоўка наѐмных рот пачыналася з моманту, 

калі ротмістр уступаў у перамовы з ваярамі (іх 

называлі таварышамі) і дамаўляўся аб аплаце. 

Таварышы атрымлівалі задатак грашыма на 

сябе і сваіх слуг - пахолкаў, якія выступалі ў 

якасці радавых . Падраздзяленне таварыша з 

пахолкамі называлася почтам. Почт з’яўляўся 

найменшай адзінкай у складзе роты.  

Структура пешых і конных наѐмных рот 

адрознівалася. Почты пешых рот набіраліся 

звычайна дзесяткамі па 10 або 20 пахолкаў, 

праўда, былі і выключэнні. Ротмістра 

замяшчаў паручнік. З афіцэрскіх чыноў у 

складзе роты пешцаў меліся яшчэ харужы і 

бубеніст . З часоў фарміравання рот па 

прыпаведных лістах прыпісвалася мець аднаго 

вершніка на 50 пешцаў. Хутчэй за ўсѐ, іх 

выкарыстоўвалі ў якасці сувязных.  

У конных ротах кожны таварыш мог паставіць 

толькі абмежаваную колькасць пахолкаў. 

Відаць, гэта было звязана з тым, што з 

павелічэннем колькасці пахолкаў у почце 

таварышы менш увагі надавалі іх узбраенню і 

вайсковым здольнасцям, адпаведна, зніжалася 

баяздольнасць. У сярэднім почт коннай роты 

складаўся з 4–8 вершнікаў. Аднак колькасць 

людзей у почце магла быць як меншай за 

вызначаныя лічбы, так і большай. Напрыклад, 

ліцвін Андрэй Сулістроўскі служыў у 1551 г. у 

харугве польскага гетмана Сіняўскага з 3-х 

конным почтам. Таварышам забаранялася 

прызначаць на сваѐ месца ў роце іншых 

людзей, яны павінны былі несці вайсковую 

службу асабіста. Акрамя ротмістраў і 

таварышаў, іншыя афіцэрскія чыны ў конных 

харугвах адсутнічалі. Магчыма, функцыі 

паручнікаў, харужых, кватэрмейстраў 

выконвалі таварышы, але не атрымлівалі за 

гэта дадатковую аплату. У склад рот конных 

уваходзілі яшчэ трубачы, бубеністы, зрэдку 

пісар.  

Колькасць ваяраў як у пешых, так і ў конных 

наѐмных ротах не была дакладна 

рэгламентавана. Так, напярэдадні Інфлянцкай 

вайны на памежжы з Маскоўскай дзяржавай у 

залогах крэпасцей і замкаў сядзелі ад 100 да 

200 наймітаў. Падчас правядзення вайсковых 

аперацый у Інфлянтах у 1560–1561 г. 

колькасны склад наѐмных пешых рот вагаўся 

ад 50 да 400 чалавек, конных - ад 100 да 300 

вершнікаў. 500 вершнікаў польскіх, што 

ўтваралі адну роту, былі пры гетмане ў 

Браслаўлі.  

Калі наѐмныя пешыя роты былі 

малаколькасныя, то яны маглі злівацца ў адну. 

Тады абіраўся адзіны ротмістр, а другі 

паніжаўся да ступені таварыша. Відавочна, 

што ѐн мог стаць і паручнікам. Аднак самі 

пешыя наѐмныя роты не злучаліся паміж сабой 

у буйнейшыя фарміраванні і на полі бойкі 

выступалі асобна. Гэта зніжала іх баявыя 

вартасці. Таксама адмоўна адбівалася на 

баяздольнасці толькі што сфарміраваных рот і 

не паспеўшых яшчэ ўзяць удзел у баявых 

дзеяннях наяўнасць так званых "мѐртвых". 

Яны з’яўляліся з той прычыны, што пэўную 

частку з аплаты, вызначанай па прыпаведных 

лістах, трацілі на сябе самі ротмістры. Таму 

яны набіралі меншую лічбу наймітаў, чым тая, 

якая патрабавалася, а тых, каго не хапала, і 

лічылі "мѐртвымі". "Мѐртвыя" пачынаюць 

знікаць з рот толькі пры Стэфане Баторыі.  

Малаколькасныя конныя роты таксама маглі 

аб’ядноўвацца ў адну , але ў адрозненне ад 

пешых яны яшчэ злучаліся ў буйнейшыя 

падраздзяленні - палкі. Праўда, у разглядаемы 

перыяд не былі дакладна вызначаны ні 

колькасць рот, што ўваходзілі ў полк, ні 

колькасць наѐмных вершнікаў у складзе аднаго 

палка.  

 
Пяхотнікі Стэфана Баторыя 

Акрамя шляхты, падацца на вайсковую службу 

ў ВКЛ у якасці наймітаў мелі магчымасць і 

прадстаўнікі падатковых саслоўяў. У 1561 і 

1562 г. вялікі князь рассылаў лісты ваяводам, 

старастам і дзяржаўцам памежных зямель, каб 

тыя вербавалі ў казацкія атрады ахвочых да 

вайсковай справы жыхароў, запісвалі іх у 

рэестр і адсылалі звесткі аб колькасці такіх 

валанцѐраў. У адпаведнасці з рэестрам вялікі 

князь абяцаў высылаць грошы за службу. 

Завербаваныя такім чынам найміты павінны 

былі абраць сабе з людзей мясцовых і аселых 

дзесятнікаў . Таксама праз некалькі гадоў на 

Гродзенскім сойме 1566–1567 г. была прынята 

пастанова, што любым жадаючым накіравацца 

на вайну людзям, нават цыганам, будзе 

гарантавацца аплата з гаспадарскага скарбу .  

Адмоўна да вярбоўкі ў найміты людзей з 

падатковых саслоўяў ставіліся феадалы. Так, у 

1565 г. на вальным сойме ў Вільні паслы 

Віцебскага ваяводства скардзіліся каралю на 

камплектацыю ротмістрамі сваіх рот за кошт 

мясцовага насельніцтва.  

Жыхары ВКЛ, якія мелі магчымасць і жаданне 

прысвяціць сябе вайсковаму рамяству, з 

прычыны няздольнасці дзяржавы аплаціць іх 

паслугі падаваліся на службу не толькі за 

межы, але і да магнатаў. У выпадку вайны і 

неабходнасці хуткай мабілізацыі менавіта 

магнацкіх служэбных ваяраў маглі набіраць у 

роты наймітаў. Магнаты ў такіх выпадках 

выступалі ў якасці ротмістраў. Такім чынам, 

буйныя землеўладальнікі, трымаючы асабістыя 

войскі, маглі выкарыстоўваць іх як наѐмныя 

для патрэб дзяржавы. Напрыклад, у 1565 г. на 

з’ездзе ў Трабах з прычыны недахопу грошай у 

дзяржаўным скарбе і вялікай патрэбы ў 

наѐмным войску ўдзельнікі яго прапанавалі 

заможным панам сфарміраваць за свой кошт 

наѐмныя атрады. Магнатам гарантавалася 

пакрыццѐ ўсіх расходаў. Тады "коштам і 

накладам" сваім выставіў 1 200 коней пан Ян 

Хадкевіч, стараста Жмудскі; Астафій Валовіч, 

маршалак дворны і падскарбій земскі, ставіў 

250 каней, Грыгорый Война - 150 каней; Ян 

Шымковіч - 100 каней; князь Андрэй Курбскі - 

400 каней; Павел Сапега - 100 каней; Філон 

Кміта - 100 каней і г.д.. 

Акрамя валанцѐраў непасрэдна з Польшчы і 

ВКЛ, у наѐмных войсках ВКЛ служылі таксама 

замежнікі. Выхадцы з ВКЛ і Польшчы 

наймаліся пераважна ў конныя атрады, бо 

вярбоўка з непрывілеяваных, падатковых слаѐў 

насельніцтва не была шырока распаўсюджана, 

а шляхта з пагардай ставілася да пешай 

службы. Таму ў пешых ротах колькасную 

перавагу мелі іншаземцы. Праўда, 

выкарыстанне пешых наѐмных рот, 

сфарміраваных з іншаземцаў, стала масавым 

толькі ў часы Стэфана Баторыя.  

Неабходна адзначыць, што наѐмныя войскі, 

якія фарміраваліся ў ВКЛ ці ў суседняй 

саюзнай Польшчы, саступалі па сваіх баявых 

вартасцях аналагічным падраздзяленням краін 

Заходняй Еўропы. На гэта ўплывалі многія 

фактары. Сярод іх, напрыклад, нявызначанасць 

дакладнай колькасці ваяраў у почтах, 

адсутнасць аднастайнасці ва ўзбраенні 

наймітаў адной роты, незавершаная структура 

кіруючага афіцэрскага складу, асабліва конных 

рот, і інш. Інфлянцкая ж вайна патрабавала 

максімальнага напружання сіл. Таму калі да 

ўлады прыйшоў Стэфан Баторый, хутка ў 

войску ВКЛ пачаліся рэформы.  

Артыкул: Ю. Бохана 

 

         
      Напалеон Орда Гродна. Катэдральны касцѐл. 

“Індзейская вайна” Тадэвуша 

Касцюшкi 

      
Існуе вялiкая лiтаратура пра ўдзел Тадэвуша 

Касцюшкi ў амерыканскай вайне за 

незалежнасць; бiѐграфамi кiраўнiка "польскага" 

паўстання нярэдка ўпамiнаецца і пра ўцягненне 

ў яе iндзейцаў, але спецыяльна пытанне 

сутыкнення Касцюшкi з карэннымi жыхарамi 

Амерыкi не даследавалася.  

Пасля першапачатковых намаганняў па 

стварэнні ўмацаванняў на беразе р.Дэлавэр ѐн 

быў прызначаны галоўным iнжынерам армii 

Поўначы, якая была арганiзавана Кангрэсам 

вясной 1777 г. для супрацьдзеяння англiйскай 

пагрозе з Канады і Нью-Ёрка. Першая спроба 

спынiць рух войскаў генерала Джона Бэргайна 

каля форта з iндзейскай назвай Тайкандэрога, 

няўдалая з-за недахопу часу на перабудову 

абароны, згадваецца ў "Апошнiм з магiканаў" 

Дж.Ф.Купера.  

Сiлы Бэргайна складалiся з 3 брытанскiх і 3 

нямецкiх брыгад (7230 жаўнераў), а таксама 

атрада добраахвот нiкаў з Канады і 400 

iракезскiх воiнаў (паводле iншых звестак, 

жаўнераў у Бэргайна было на тысячу менш, а 

iндзейцаў - у паўтары разы больш); гiсторыкi 

Т.Карзон і У.Казлоўскi паведамляюць, 

адпаведна, пра "больш за 700 штыкоў, апроч 

чырванаскурых iндзейцаў, якiх было 400" і 

"каля 7000 войска (разам з падмацаваннем 

канадцаў і iндзейцаў)".  

Марнай аказалася праца Касцюшкi і над 

умацаваннямi ў форце Эдвард. "Хапiла таго, - 

пiша сучасны даследчык В.Мальскi, - што 

паблiзу паказалiся iндзейцы, каб быў загаданы 

далейшы адыход, хаця сам Бэргайн 

пераадольваў яшчэ досыць далѐка перашкоды, 

узнесеныя на яго дарозе Касцюшкам".  

Гiсторыя паўтарылася ў наступным 

падрыхтаваным Касцюшкам лагеры - каля 

Мозэс-Крык, якi лiчылi "моцнай пазiцыяй": 

"iндзейцы хутка зрабiлi яе нязручнай, - 

"рапартаваў" у лiсце са Стылўотэра 

касцюшкаў баявы таварыш Хэй губернатару 

Клiнтану, - такiм чынам перанеслiся сюды, але 

і тут у небяспецы і маю загад аб новым 

пераезде. Востраў Ван-Шэйк лiчыцца 

бяспечным укрыццѐм супраць атак iндзейцаў, 

туды, значыць, накiроўваемся".  

Нарэшце, пасланы камандзірам корпуса 

генералам Гейтсам разам з палкоўнiкам Хэем 

выбраць месца для абарончага лагера на 

правым, заходнiм, беразе Гудзона, Касцюшка 

вызначыў, "а потым па-iнжынерску 

ўфартыфiкаваў узгоркi Бемуса (Behmus's 

Heights) паблiзу вѐскi, званай iндзейскiм 

iменем: Саратога" (Т.Карзон; цяпер курортнае 

месца Саратога-Спрынгс недалѐка ад 

Скайлервiла).  

Войска Бэргайна падышло да новага галоўнага 

ўмацавання аслабленым: "Палкоўнiк Баўм, 

высланы з атрадам немцаў, канадцаў, торы і 

чырванаскурых па фураж, панѐс поўную 

паразу пад Бенiнгтанам, таксама ж і iншы 

фуражэрскi і рабаўнiцкi атрад быў лiквiдаваны 

пад Хусiкам (16 жнiўня); страта ў тых баях 

склала 1000 галоў. Няўдалая аблога Станiкса 

здэмаралiзавала яшчэ больш сiлы Бэргайна. 

Яго пакiнулi iндзейцы і канадскiя саюзнiкi. 

Калi нарэшце дайшоў да галоўнага лагера пад 

Саратогай і меркаваў атаку на яго дня 19 

верасня, усе намаганнi аказалiся дарэмнымi".  

Такiм чынам, Тадэвуш Касцюшка ўскосным 

чынам ўдзельнiчаў у баявых дзеяннях з 

iндзейцамi, але яны былi цалкам абарончымi і 

вымушанымi, а славутая перамога пад 

Саратогай была дасягнута над зусiм "белай" 

армiяй. У адрозненне ад Касцюшкi, яго 

баявыя таварышы мелi вопыт барацьбы з 

iндзейцамi яшчэ перад "рэвалюцыяй". Генерал 

Г.Гейтс разам з Дж.Вашынгтонам прымаў 

удзел у экспедыцыi пад камандаваннем 

генерала Брэдака, якая была разгромлена 

французамi і iх iндзейскiмi саюзнiкамi. У 

першага непасрэднага начальнiка Касцюшкi ў 

Фiладэльфii генерала І.Патнама быў асаблiва 

вялiкi паслужны спiс бiтваў з iндзейцамi. У 

1758 г. яго ледзь выратавалi са слупа 

катаванняў, калi ѐн трапiў да iх у палон. Яго 

баявы вопыт вянчала вайна з Панцiякам.  

Сам Касцюшка неаднаразова назiраў 

iндзейскiх воiнаў не толькi на адлегласцi, калi 

яны рыхтавалiся да атакi, але і зблiзку, калi 

лаяльныя або нейтральныя правадыры 

прыводзiлi iх у лагеры амерыканцаў. "Голая 

армiя" шмат чаму навучыла паўстанцаў. Як 

пiсаў У.Казлоўскi, "амерыканцы ж вучылiся 

практычна на "малой вайне", або ў 

партызанцы з суседнiмi французскiмi 

калонiямi цi з iндзейцамi". "Яны вялi вайну 

новага тыпу - гераiчную народную вайну. 

Мясцовасць iм спрыяла, і амерыканскiя армii 

выкарыстоўвалi тактыку, засвоеную ў значнай 

ступенi ў iндзейцаў, якая цудоўна падыходзiла 

для вядзення баѐў у ненаселенай мясцовасцi".  

Вядома, што ў час амерыканскай "рэвалюцыi" 

iндзейцы, для якiх англiчане і "янкi" былi 

аднолькавымi захопнiкамi, уступалi ў саюзы з 

абодвума бакамi. Большасць iракезаў, 

нягледзячы на абвешчаны ў 1775 г. 

нейтралiтэт, выступiлi разам з англiчанамi 

супраць каланiстаў, і толькi адзiн член iх Лiгi - 

племя анейда - падтрымаў "рэвалюцыянераў".  

Навыкi вядзення вайны, часткова ўспрынятыя 

амерыканцамi ад iндзейцаў, Касцюшка як 

iнжынер-фартыфiкатар выкарыстаў на радзiме 

ў час паўстання 1794 г., якое падзялiла 

беларусаў на "касiнераў" і "царыстаў".  

Амерыканская вайна за незалежнасць ад 

Англii не палепшыла, а нават пагоршыла 

становiшча карэнных жыхароў, тэрыторыi 

якiх працягвалi дзялiць з такiм жа iмпэтам, як 

і землi Беларусi.  

Тадэвуш Касцюшка, правадыр вызваленчага 

паўстання, змагар супраць падзелаў, 

парадаксальным чынам ухваляў пазнейшы 

амерыканскi экспансiянiзм. У двух лiстах 

Касцюшку (ад 28 чэрвеня 1812 г. і ад 30 

лiстапада 1813 г., абодва з Мантысела) Томас 

Джэферсан асуджаў англiчан за "ганебныя 

iнтрыгi" і "бесчалавечую вайну, якую яны вялi 

з тамагаўкам і скальпавальным нажом 

дзiкуна" або "каб забiваць тамагаўкам нашых 

жанчын і дзяцей", што, мiж iншым, было 

адным з апраўданняў "уступкi або далучэння 

Канады да амерыканскай канфедэрацыi". 

"Ваша iдэя, што наша лiнiя далейшай 

дэмаркацыi магла б быць ад некаторай кропкi 

на возеры Шамплейн - добрая, таму што 

закрыла б iх рынкi скальпаў, але тая, пра iх 

поўные выгнанне з кантынента - лепшая". 

Раней, у лiсце ад 15 лiстапада 1805 г. 

Касцюшка раiў Джэферсану заняць 

"iспанскую" Фларыду для павелiчэння 

"прэстыжу" і ўзмацнення Амерыкi10. 

Вiдавочна, рабiў гэта ў рэчышчы "дактрыны 

Манро", з якiм сустракаўся ў 1803 г. у 

Парыжы, дзе апошнi быў па справе куплі 

Луiзiяны.  

Пасля смерцi Тадэвуша Касцюшкi ў Кангрэсе 

ЗША 20 студзеня 1818 г. была прынята 

спецыяльная рэзалюцыя; з прамовай выступiў 

генерал Ўiльям Харысан, будучы прэзiдэнт. 

Ён прапанаваў стварыць камiтэт, каб 

ушанаваць памяць "нястомнага і вядомага 

сябра вольнасцi і правоў чалавека". "На жаль, 

- пiша ў заўвагах да апублiкаваных 

фрагментаў прамовы Харысана польскi 

касцюшказнаўца, - чалавек, якi славiў 

вольнасць і правы чалавека, супярэчыў 

касцюшкаўскiм iдэям сваѐй дзейнасцю. Як 

губернатар штата Індыяна (1801-1813) па-

варварску ваяваў з iндзейскiм насельнiцтвам, 

адмаўляючы яму ва ўсялякiх правах".  

Артыкул: А. Сiмакова 

 

 

 

Спевы пра Даўніх Ліцвінаў да 

1434 года 

 

Магіла Міндоўга. 1263 г.   

У Наваградку дагэтуль 

Ёсць гара Міндоўга. 

Там ляжыць ѐн, яго помніць 

Люд наш будзе доўга. 

Быў ѐн свой кароль, ліцвінскі, 

Меў калісці сілу. 

Ды абманам жыў. Абман той 

Звѐў яго ў магілу. 

 

Быў прыняў святую веру, 

Ды адкінуў вонкі. 

Што ж ѐн гэтак Даўмантовай 

Не адрокся жонкі? 

Галаву Даўмонт у гневе 

Зняў з яго за жонку. 

Тым Літву асіраціў ѐн, 

Ліху здаў старонку. 

 

Што з таго, што ўздзеў карону 

Князь сваѐй парою, 

Раз не ўстояў перад тою 

Жонкаю чужою? 

Рубрыка"Што?Дзе?Калі?" 

Што сабой уяўляла Liberum veto? 

«Вольнае вета» (па-лацінску: Liberum veto) — 

прынцып парлямэнцкага ладу ў Рэчы 

Паспалітай, які дазваляў любому дэпутату 

сойма спыніць абмеркаваньне пытаньня ў 

сойме і працу сойма наогул, выступіўшы 

супраць. 

Вытокам гэтага прынцыпу стала традыцыя 

аднадушнага прыняцьця рашэньняў у сойме, 

дзе кожны шляхціч уяўляў сваю вобласьць, 

быў абраны мясцовым соймікам і нѐс перад ім 

адказнасьць за ўсе рашэньні сойма, а таксама 

канфэдэратыўнага характару самой польска-

літоўскай дзяржавы. Рашэньне, прынятае 

большасьцю супраць жаданьня меншасьці 

(нават калі гэта быў толькі адзін соймік) 

лічылі парушэньнем прынцыпу палітычнай 

роўнасьці. Акрамя таго, для абгрунтаваньня 

паказанага прынцыпу высылаліся на закон 

Nihil novi (так званая Радамская 

канстытуцыя), які забараняў каралям прымаць 

новыя законы бяз згоды шляхты. 

Звычайна лічыцца, што ўпершыню гэтым 

правам скарыстаўся і спыніў працу сойма 

прадстаўнік Трокаў Уладзіслаў Сіцыньскі ў 

1652 г. Але гэтае меркаваньне хібна ў 

рэчаіснасьці, ѐн толькі наклаў вета на працяг 

дэбат у сойме па-за ўсталяваным законам 

тэрміна. Толькі ў 1669 годзе ў Кракаве праца 

сойма была датэрмінова спыненая на падставе 

liberum veto, накладзенага прадстаўніком 

Кіева Адамам Алізарам. 

У першай палове XVIII стагодзьдзя, гэтая 

практыка становіцца ўсѐ больш і больш 

звычайнай для сэсій сойма, якія спыняліся ў 

адпаведнасьці з liberum veto. Суседзі Рэчы 

Паспалітай: Расея і Прусія зьлічылі гэта 

зручнай прыладай паслабленьня Польшчы. 

Пасьля 1764 г. liberum veto практычна не 

ўжывалася: прынцып аднадушнасьці не 

перашкаджаў працы канфэдэратыўных 

соймаў. Дэпутаты ў пачатку сэсіі фармавалі 

«канфэдэрацыю» (па-польску: konfederacja), 

каб прадухіліць яе прыпынак працы сойма ў 

адпаведнасьці з liberum veto. 

Liberum veto было скасавана 3 траўня 1791 

году; Канстытуцыя (прынятая 

канфэдэратыўным Чатырохгадовым соймам) 

усталявала прынцып большасьці. 

Дасягненьні той канстытуцыі, аднак – 

закліканай стаць першай сучаснай 

кадыфікаванай канстытуцыяй Эўропы – былі 

ануляваныя іншым, канфэдэратыўным 

соймам, сабраным у Гародні ў 1793 г. Гэты 

сойм, пад прымусам Расеі і Прусіі, 

ратыфікаваў перадапошні, Другі падзел Рэчы 

Паспалітай. 

 

 
 

 

 

 

 

Кліч 
роднай  
мовы 
 

 

 

 
Для Бацькаўшчыны-маці буду йграць! 

  Я. Купала 
 

* * * 

 

Каб я мог напісаць тое, што ў думцы, - 

Запісаў бы ўсѐ на гэтай альбумцы; 

Але ж мыслі, як мак, абселі галоўку, 

Не дадуць аніяк выйсці ані слоўку. 

Толькі... слоўца адно для паненкі тут ѐсць, 

Што «хароша ж яна», вот і ўсѐ, дык і досць!.. 

 

* * * 

Вецер дзьме і вые,  

Што аж мыслі рвуцца,  

Змоўклі песні тые,  

Што іграў на дудцы.  

Раз яшчэ зайграю  

У астатняй хвілі  

Для тых, што жаль маю,  

Што мяне забылі... 

 

Францішак Багушэвіч 

150 пытанняў і адказаў з 
гісторыі Беларусі 

 

3. Якіх багоў шанавалі нашыя продкі ў 

дахрысціянскія часы?  

Да прыняцця хрысціянства продкі беларусаў 

трымаліся паганскіх (язычніцкіх) веранняў, 

для якіх было характэрнае шматбожжа. 

Адным з галоўных багоў быў Пярун, бог 

грому і маланкі, дажджу, апякун вайсковай 

справы і княскай дружыны. І дагэтуль 

маланку ў Беларусі называюць перуном. 

Лічылася, што бог Пярун трымае ў руках 

каменныя жорны і, грукаючы адным каменем 

аб другі, выклікае гром і маланку. 

Старажытныя каменныя сякеры, якія нярэдка 

выпадкова знаходзілі, называлі перуновымі 

стрэламі, лічылася, што парашок, нацѐрты з 

іх, дапамагае ад розных хваробаў.  

У пэўнай меры праціўнікам Перуна ўяўляўся 

Вялес (Валос), бог жывѐлагадоўлі і багацця, 

уладар замагільнага свету, апякун абрадавай 

паэзіі і паганскіх святароў-валхвоў. Да культу 

Вялеса мелі дачыненне і легендарныя асілкі-

волаты. Археалагічныя і фальклорныя 

матэрыялы даюць падставы лічыць, што на 

тэрыторыі Беларусі Вялес быў галоўным 

богам. У многіх мясцінах захаваліся 

прысвечаныя яму велізарныя камяні (пазней іх 

называлі камянямі-краўцамі, чортавымі 

камянямі і г.д.). Вялес меў дачыненне і да 

ўшанавання вытокаў рэк, найбольш цесна з 

яго культам звязаны р.Вілія (Вялля) і 

заснаваны на ѐй крывічамі горад Вільня.  

Богам вясновай урадлівасці і плоднасці, а 

таксама нябесным вершнікам лічыўся Ярыла, 

які «сумяшчаў» функцыі аграрную і 

вайсковую. Ёсць падставы лічыць, што Ярыла 

ўяўляўся ці сынам, ці адной з іпастасяў 

Перуна. Богам сонца быў Сотвар, які ў розных 

мясцовасцях мог насіць і іншыя імѐны. 

Багіняй дабрабыту і ўрадлівасці, апякункай 

сямейнага жыцця ў нашых продкаў была 

Цѐця, якую ўяўлялі мажной высокай 

жанчынай з жытнім вянком на галаве, з 

хлебам і іншымі пладамі ўраджаю ў руках. 

Багіняй вясны, дзявочай прыгажосці і кахання 

была Лѐля (Ляля), яе ўяўлялі ў выглядзе 

маладой прывабнай дзяўчыны. З культам Лѐлі 

звязаны распаўсюджаны на Палессі назоў 

бусла - «лялека» (згодна з народным павер'ем, 

бусел прыносіць дзяцей). Богам агню і 

апекуном кавальства быў Жыжаль, богам 

зімы, марозу і холаду - Зюзя. Нязгасны святы 

агонь называўся Зніч (адсюль слова «знічка»). 

Ранішні і вечаровы заранкі ўвасаблялі 

адпаведна сѐстры Дзянніца і Вечарніца 

(Вячорка). Са старажытнай міфалогіі вядомы 

таксама вобраз далѐкага першапродка 

беларусаў - Боя (Бая) з вернымі сабакамі 

Стаўры і Гаўры. 

 

 
 

З кагорты пакутнікаў і ахвяр 
(да 115 годдзя з дня нараджэння Ігната 

Дварчаніна) 

Гэты чалавек з той жа 

кагорты - пакутнікаў і ахвяр. 3 тых, хто быў 

беспадстаўна абвінавачаны ў "здрадзе" 

Бацькаўшчыне і прыгавораны да вышэйшай 

меры пакарання... I імя яго гэтаксама было 

зняслаўлена і зганбавана і на дзесяцігоддзі 

выкраслена з гісторыі...  

Але ж - за што?!  

За тое, што верай і праўдай служыў Айчыне, 

свайму народу?! Спадзяваўся, што і беларусы 

будуць "людзьмі звацца"?! Быў цвѐрды і 

непахісны ў перакананнях і жыццѐвых 

пазіцыях?!..  

Так, за ўсѐ гэта, разам узятае...  

Ігнат Дварчанін (1895-1937) нарадзіўся ў 

вѐсцы Погіры цяперашняга Дзятлаўскага 

раѐна ў сям'і дробнага арандатара. Паводле 

аўтабіяграфіі, напісанай ім жа пазней, ужо ў 

сумна вядомыя 30-я гады XX стагоддзя, сям'я 

мела 5 дзесяцін зямлі, 12 душ сямейства...  

У час службы ў радах царскай арміі ў 1916-

1917 гадах Ігнат Дварчанін знаѐміцца з такімі 

вядомымі пасля дзеячамі нашага 

нацыянальнага Адраджэння, як Аляксандр 

Чарвякоў, Язэп Дыла, Сымон Рак-

Міхайлоўскі... Гэтыя знаѐмствы ў многім і 

прадвызначылі грамадска-палітычную 

арыентацыю маладога чалавека.  

Лепш, чым сам Ігнат, тыя будні яго жыцця 

наўрад ці апішаш. Таму звернемся да яго 

аўтабіяграфіі:  

"Удзельнічаў адразу ж у Дні Вольнай 

Беларусі, потым - у з'ездзе прадстаўнікоў 

грамадскіх арганізацый, ідучы разам з 

Сацыялістычнай Грамадой, якая мяне 

прыцягвала. Удзельнічаю ў скліканні з'езда 

беларускіх вайскоўцаў Заходняга фронту, на 

якім мяне выбралі членам Выканкама; 

прымаю ўдзел у скліканні новых армейскіх і 

франтавых з'ездаў, удзельнічаю ў з'ездзе 

Беларускай Сацыялістычнай Грамады і ў 

падрыхтоўцы, як і ў самім правядзенні, так зв. 

Усебеларускага Кангрэса, уваходжу ў састаў 

арганізаванай з прадстаўнікоў франтоў 

Беларускай Вайсковай рады і ў Сакратарыят-

Канвент Кангрэса..."  

Ужо адзін пералік гэтых мерапрыемстваў 

сведчыць: больш актыўны грамадскі дзеяч, 

чым Ігнат Дварчанін, у той час наўрад ці 

быў!..  

Дарэчы, падчас разгону Усебеларускага 

кангрэса (з'езда) разам з іншымі 

арганізатарамі і яго актыўнымі ўдзельнікамі 

Ігнат Дварчанін быў арыштаваны, але на 

наступны дзень адпушчаны...  

У сакавіку 1918 года Дварчанін атрымлівае ад 

камісара Беларускага нацыянальнага 

камісарыята Аляксандра Чарвякова тэлеграму 

наступнага зместу: "Белкамісарыят збірае 

лепшых работнікаў для культурна-асветніцкай 

працы. Шлѐм Вам запрашэнне і дакументы на 

ўезд у Маскву. Абдумайце. Рыхтуйцеся 

выязджаць..."  

Ігнат "выязджае" і неўзабаве прыступае да 

выканання абавязкаў сакратара культурна-

асветніцкага аддзела Беларускага 

нацыянальнага камісарыята. Работы было 

больш чым дастаткова: толькі эвакуіраваных з 

Беларусі навучальных устаноў на тэрыторыі 

Расіі налічвалася больш чым 200, і іх 

неабходна было рыхтаваць да вяртання на 

Бацькаўшчыну.  

...Падчас знаходжання на малой радзіме ў 

кароткачасовым водпуску ѐн нечакана 

апынуўся на акупіраванай - на гэты раз 

палякамі - тэрыторыі. У суседняй з Погірамі 

вѐсцы Ігнат адкрыў пачатковую школу, пачаў 

сапраўдную барацьбу за выкладанне ў ѐй 

прадметаў на роднай беларускай мове. 

"Новай" уладзе тое, натуральна ж, не 

спадабалася, а калі яшчэ ў "дадатак" ѐн 

стварыў у Дзятлаве (прычым - падпольна) 

беларускія курсы, драматычны гурток і хор, 

наогул апынуўся... за кратамі ў Беластоку. 

Амаль праз паўгода з лагера яму ўдалося 

ўцячы. Дварчанін вяртаецца дадому і хаваецца 

там ад чарговага арышту...  

У жніўні 1920-га, пасля вызвалення Беларусі 

ад польскіх акупантаў, Ігнат зноў прыязджае ў 

Мінск. Уладкоўваецца на працу ў выдавецкі 

аддзел Народнага камісарыята асветы. Але 

ненадоўга: праз некалькі месяцаў едзе ў 

Вільню, дзе экстэрнам здае іспыты па 

праграме сярэдняй школы ў тамтэйшай 

беларускай гімназіі. Потым Беларускі 

нацыянальны камітэт і Беларуская школьная 

рада накіроўваюць Дварчаніна ў Латвію, дзе 

ѐн бярэ ўдзел у стварэнні таварыства 

беларусаў "Бацькаўшчына", чытае лекцыі па 

беларусазнаўстве на курсах настаўнікаў у 

Дзвінску.  

У верасні 1921 года члены таварыства 

"Бацькаўшчына" выбіраюць яго дэлегатам на 

Беларускую нацыянальна-палітычную 

канферэнцыю ў Празе. Там, у чэшскай 

сталіцы, ѐн паступае на вучобу ў мясцовы 

Карлаў універсітэт.  

У апошні год вучобы ў Карлавым універсітэце 

Ігнат Дварчанін у прамым сэнсе слова здзівіў 

увесь навуковы свет: ѐн абараніў дысертацыю 

на тэму "Францішак Скарына як культурны 

дзеяч і гуманіст на беларускай ніве". "Гэта 

кніга, - згадваў ѐн пазней, - пісалася па-

чэшску як дысертацыйная доктарская праца 

пры выпуску са Старога Пражскага 

універсітэта. Хацелася выкарыстаць матэрыял 

аб ім у месцы, з якімі звязана найлепшая пара 

дзейнасці нашага гуманіста". Паводле 

водгукаў тагачасных і цяперашніх 

даследчыкаў Скарыніяны, і дысертацыя I. 

Дварчаніна, і яго артыкулы "3 гісторыі 

друкаваных выданняў аб Скарыне", "Аб часе 

нараджэння Скарыны", "Ф. Скарына ў 

адносінах да працоўнага народа" і іншыя 

з'яўляюцца самымі сапраўднымі адкрыццямі 

невядомых старонак жыцця і дзейнасці 

нашага асветніка і першадрукара.  

У тым жа 1926-м ѐн вярнуўся ў Вільню. 

Уступіў у толькі што створаную Беларускую 

рабоча-сялянскую грамаду, адначасова быў 

абраны ў галоўнае праўленне Таварыства 

беларускай школы, якое ў той час значна 

ўплывала на грамадска-палітычнае і 

культурна-асветніцкае жыццѐ Прынѐманскага 

краю. Праўда, менш чым праз год Грамада ў 

прамым сэнсе слова была разгромлена 

мясцовымі ўладамі.  

Працуючы настаўнікам Віленскай беларускай 

гімназіі, ѐн па-ранейшаму актыўна 

ўдзельнічаў у грамадска-вызваленчым руху.  

У 1928 годзе, паводле т. зв. "Беларускага 

сялянска-рабочага спіса "Змаганне" 

Дварчаніна выбіраюць дэпутатам польскага 

сейма. Аўтарытэт і прызнанне яго як змагара і 

сумленнага дзеяча спрыяюць таму, што ва 

ўтворанай аднайменнай дэпутацкай фракцыі ў 

сейме ѐн становіцца яе віцэстаршынѐй. 

Пачаліся шматлікія паездкі па Віленскаму 

краю і выступленні перад землякамі. Ды 

нядоўга доўжылася тое: ужо 19 жніўня 1930-

га Ігната Сымонавіча арыштоўваюць падчас 

выступлення на мітынгу ў Гродзенскім 

павеце. Звыш двух гадоў ѐн правѐў у турме...  

У сярэдзіне верасня 1932 года ў выніку 

абмену палітычнымі вязнямі паміж СССР і 

Польшчай Ігнат Дварчанін зноў прыехаў у 

Мінск. Яму прапанавалі працу ў Акадэміі 

навук у камісіі па вывучэнні Заходняй 

Беларусі. Але і на гэты раз знаходжанне на 

волі было нядоўгім...  

У наступным, 1933 годзе, Ігнат Дварчанін быў 

абвінавачаны ў прыналежнасці да міфічнай, 

штучна створанай арганізацыі пад назвай 

"Беларускі нацыянальны цэнтр" і пастановай 

судовай калегіі ад 9 студзеня 1934-га 

прыгавораны да вышэйшай меры пакарання. 

Яна была заменена на 10 гадоў пазбаўлення 

волі. А напрыканцы 1937 года пастановай 

сумна вядомай "тройкі" НКУС па 

Ленінградскай вобласці вышэйшая мера 

пакарання адносна Ігната Сымонавіча была 

адноўлена і 8 снежня яго расстралялі...  

Ён быў не толькі выбітным дзеячам 

нацыянальнага і культурнага Адраджэння, не 

толькі пісаў навуковыя творы, але і вершы, 

займаўся перакладамі з рускай мовы... На 

беларускую мову, у прыватнасці,  

I. Дварчанін, на маю думку, проста бліскуча 

пераклаў паэму паэтычнага волата Расіі 

Аляксандра Блока "Дванаццаць"... А ў адным 

са сваіх вершаў - "Покліч", апублікаваным у 

1917 годзе, ѐн пісаў, звяртаючыся да Беларусі:  

Загукай усім ты моцна, 

Што жывеш на свеце ты, 

Што й табе прышла свабода, 

Што ня хочаш крыўды ты... 

Цудоўныя радкі: актуальныя і прарочыя... 

Крыніца: Сто асоб беларускай гісторыі: 

гістарычныя партрэты / Анатоль Мяснікоў. - 

2-е выд., дапрац. - Мінск : Литература и 

Искусство, 2009. - 344 с.: іл. 

 

 
 

 

 
 

АПОВЕСЦЬ ПРА ЎСЯСЛАВА 

ПОЛАЦКАГА 

 
У год 6529 (1021). Прыйшоў Брачыслаў, сын 

Ізяслава, унук Уладзіміра, на Ноўгарад, і ўзяў 

Ноўгарад, і, захапіўшы ноўгарадцаў і іх 

набытак, пайшоў к Полацку. І калі прыйшоў 

ѐн да ракі Судомір, Яраслаў з Кіева на сѐмы 

дзень тут дагнаў яго. І перамог Яраслаў 

Брачыслава, і ноўгарадцаў вярнуў у Ноўгарад, 

а Брачыслаў пабег к Полацку. 

У год 6552 (1044)... У той жа год памѐр 

Брачыслаў, сын Ізяслава, унук Уладзіміра, 

бацька Ўсяслава, і Ўсяслаў, сын яго, сеў на яго 

[княскім] стале [у Полацку]. Маці ж яго 

нарадзіла ад чарадзейства. Калі маці яго 

нарадзіла, на галаве яго была сарочка. І 

сказалі вешчуны яго маці: «Гэтую сарочку 

навяжы на яго, няхай носіць яе да смерці». І 

носіць яе на сабе Ўсяслаў і сѐння, таму і 

нялітасцівы ѐн на кровапраліцце. 

У год 6574 (1066)1. Прыйшоў Усяслаў і ўзяў 

Ноўгарад, з жанчынамі і дзецьмі, і званы зняў 

са святой Сафіі. О, вялікая бяда была ў той 

час! 

У год 6575 (1067). Узняў раць у Полацку 

Ўсяслаў, сын Брачыслава, і заняў Ноўгарад. 

Трое ж Яраславічаў, Ізяслаў, Святаслаў і 

Ўсевалад, сабраўшы вояў, пайшлі на Ўсяслава 

ў люты мароз. І падышлі [яны] да Менска. І 

зачыніліся мяняне ў горадзе. Браты ж узялі 

Першакрыніцы 

Менск, перабілі ўсіх мужчын, а жанчын і 

дзяцей узялі ў палон і пайшлі да Нямігі2. І 

пайшоў Усяслаў супраць іх. І сустрэліся 

праціўнікі на Нямізе месяца сакавіка ў 3-ці 

дзень, быў снег вялікі, і пайшлі адзін на 

аднаго. І была лютая сеча, і многія палеглі ў 

ѐй, і перамаглі Ізяслаў, Святаслаў і Ўсевалад, 

Усяслаў жа ўцѐк. 

Пасля гэтага месяца ліпеня ў 10-ты дзень 

Ізяслаў, Святаслаў і Ўсевалад, пацалаваўшы 

крыж святы Ўсяславу, сказалі яму: «Прыйдзі 

да нас, не ўчынім табе [нічога] злога». Ён жа, 

спадзеючыся на іх крыжацалаванне, пераехаў 

да іх у лодцы праз Днепр. Калі ж Ізяслаў 

увайшоў першы ў шацѐр, тут схапілі 

Ўсяслава, на Ршы каля Смаленска3, 

пераступіўшы крыжацалаванне. Ізяслаў жа, 

прывѐўшы Ўсяслава ў Кіеў, пасадзіў яго і двух 

сыноў у турму. 

У год 6576 (1068). Прыйшлі іншапляменнікі 

на Рускую зямлю, мноства полаўцаў. Ізяслаў 

жа, Святаслаў і Ўсевалад выйшлі супраць іх 

на Альту4. І ноччу пайшлі адзін на аднаго. За 

грахі нашыя наслаў Бог на нас паганых, і 

пабеглі рускія князі, і перамаглі полаўцы. 

...Калі Ізяслаў з Усеваладам пабеглі ў Кіеў, а 

Святаслаў у Чарнігаў, тады кіяўляне прыбеглі 

ў Кіеў, сабралі веча на рынку і паслалі да 

князя сказаць: «Вось полаўцы рассеяліся па 

ўсѐй зямлі, дай, княжа, зброю і коней, і мы 

яшчэ паваюем з імі». Аднак Ізяслаў не 

паслухаў гэтага. І пачалі людзі наракаць на 

ваяводу Каснячка, пайшлі на гару з веча і 

прыйшлі на двор Каснячка і, не знайшоўшы 

яго, сталі ля двара Брачыслава і сказалі: 

«Пойдзем вызвалім дружыну сваю з турмы». І 

падзяліліся [яны] на дзве часткі: адна палова 

пайшла да турмы, а другая палова пайшла па 

мосце і прыйшла на княскі двор. Ізяслаў жа ў 

гэты час на сенях раіўся з дружынаю сваѐю. І 

пачалі спрачацца з князем [людзі], стоячы 

ўнізе. 

Калі князь глядзеў з акна, а дружына стаяла 

каля яго, сказаў Ізяславу Тукі, брат Чудзіна5: 

«Бачыш, княжа, людзі загулі; пашлі, няхай 

Усяслава павартуюць». І пакуль ѐн гэта казаў, 

другая палова людзей прыйшла ад турмы, 

адкрыўшы яе. І сказала дружына князю: «Злое 

ўчынілася; пашлі да Ўсяслава, няхай, 

паклікаўшы падманам да акна, праткнуць яго 

мечам». І не паслухаў гэтага князь. Людзі ж 

закрычалі і пайшлі да турмы Ўсяслава. Ізяслаў 

жа, убачыўшы гэта, пабег з Усеваладам з 

двара. Людзі ж вызвалілі Ўсяслава з турмы ў 

15-ты дзень верасня і ўшанавалі яго пасярод 

княскага двара. Двор жа княскі разрабавалі, 

безліч золата і срэбра, у манетах і злітках. 

Ізяслаў жа ўцѐк да ляхаў. 

Усяслаў жа сеў у Кіеве. Гэтым Бог паказаў 

сілу крыжа, таму што Ізяслаў цалаваў крыж, а 

пасля схапіў яго [Усяслава], з-за гэтага і 

наслаў Бог паганых. Усяслава ж яўна 

выратаваў святы крыж, бо ў дзень Узвіжання 

Ўсяслаў, уздыхнуўшы, сказаў: «О, святы 

крыжу! Я верыў у цябе, таму ты і выбавіў 

мяне з гэтай турмы». Бог жа паказаў сілу 

крыжа дзеля навукі зямлі Рускай, каб не 

пераступалі святога крыжа, пацалаваўшы яго; 

калі ж хто пераступіць, то і тут [на зямлі] 

будзе пакараны, і ў будучым прыме кару 

вечную. Вялікая сіла святога крыжа: крыжам 

бываюць пераможаны сілы д'ябальскія, крыж 

князям у бітвах дапамагае, крыж аберагае ў 

бітвах, веруючыя перамагаюць супастатаў, 

крыж хутка ратуе ад напасцяў тых, хто 

просіць яго дапамогі, веруючы. Нічога не 

баяцца чэрці, толькі крыжа. Калі з'яўляюцца 

д'ябальскія прывіды, то, перахрысціўшыся, іх 

праганяюць. Усяслаў жа сядзеў у Кіеве сем 

месяцаў. 

У год 6577 (1069). Пайшоў Ізяслаў з 

Баляславам6 на Ўсяслава, Усяслаў жа 

выступіў насустрач. І прыйшоў да Белгарада7, 

ноччу ж ѐн патаемна ад кіяўлян уцѐк з 

Белгарада ў Полацак... Ізяслаў жа выгнаў 

Усяслава з Полацка і пасадзіў у Полацку 

свайго сына Мсціслава; ѐн жа неўзабаве памѐр 

там. І пасадзіў [Ізяслаў у Полацку] на яго 

месца яго брата Святаполка, Усяслаў жа ўцѐк. 

У год 6579 (1071)... У той жа год выгнаў 

Усяслаў Святаполка з Полацка. У той жа год 

перамог Яраполк Усяслава каля Галацічаска8. 

 (1078)10. Усяслаў Смаленск папаліў, і я з 

чарнігаўцамі верхам з паводнымі коньмі 

паімчаўся [к Смаленску] і не засталі [яго] ў 

Смаленску. У той пагоні за Ўсяславам я 

папаліў зямлю і паваяваў яе да Лукомля і да 

Лагожска, пасля на Друцак9 пайшоў вайною і 

зноў [вярнуўся] у Чарнігаў. 

 (1084). У тую ж восень хадзілі з чарнігаўцамі 

і з полаўцамі-чытаевічамі к Менску, захапілі 

горад і не пакінулі ў ім ні чалядзіна, ні 

жывѐліны. 

У год 6609 (1101). Памѐр Усяслаў, князь 

полацкі, месяца красавіка ў 14-ты дзень, у 

дзевяць гадзін дня, у сераду. 



19 
 

Гістарычны каляндар 
Галоўныя падзеі кастрычніка 

 

1 кастрычніка  

80 гадоў з часу стварэння (1930) Беларускай 

студыі оперы і балета (створана на базе 

спецыяльнага вышэйшага опернага класа 

Беларускага дзяржаўнага тэхнікума, у маі 

1933 г. рэарганізавана ў Дзяржаўны тэатр 

оперы і балета БССР) 

7 кастрычніка 

245 гадоў з дня нараджэння Агінскага Міхала 

Клеафаса (1765 – 1833), кампазітара, 

дыпламата, дзяржаўнага дзеяча 

9 кастрычніка 

105 гадоў з дня нараджэння Вятрова Івана 

Дзмітрыевіча (1905 – 1986), аднаго з 

арганізатараў і кіраўнікоў партызанскага руху 

ў Беларусі, першага сакратара Палескага 

падпольнага абкома КП(б)Б і камандзіра 

Палескага партызанскага злучэння 

9 кастрычніка 1621 

Фінал бітвы пад Хоцінам 

Суседам Рэчы Паспалітай на поўдні была 

Асманская імперыя. Гэта магутная дзяржава 

туркаў-асманаў, якая ўсталявалася на руінах 

Візантыі. Да пачатку сямнаццатага стагоддзя 

іх ўладанні ўжо прасціраліся на велізарныя 

прасторы Пярэдняй Азіі, паўночнай... 

10 кастрычніка 

70 гадоў з дня нараджэння (1940) Тарасава 

Канстанціна Іванавіча, беларускага 

пісьменніка, публіцыста 

15 кастрычніка 1596 

Зацверджаны акт Берасцейскай уніі 

Пасля падпісання Люблінскай уніі і 

аб'яднання Польскага Каралеўства і Вялікага 

Княства ў нашай краіне пачало шырыцца 

каталіцтва, што несла з сабою пагрозу 

ўзмацнення польскіх уплываў. 

16 кастрычніка 

55 гадоў з часу адкрыцця (1955) у Ашмянах 

раѐннага краязнаўчага музея імя Ф. 

Багушэвіча 

20 кастрычніка 

125 гадоў з дня нараджэння Бурбіса 

Аляксандра Лаўрэнавіча (1885 – 1922), дзеяча 

беларускага нацыянальна-вызваленчага руху 

першай чвэрці ХХ ст. 

26 кастрычніка 

200 гадоў з дня нараджэння Дмахоўскага 

Генрыка Міхайлавіча (1810 – 1863), 

беларускага скульптара, аднаго з кіраўнікоў 

рэвалюцыйнага руху ў Беларусі і Польшчы 

26 кастрычніка 1635 

Нарадзіўся Міхал Казімір Радзівіл. 

Міхал Казімір Радзівіл VI ардынат нясвіжскі, 

ваявода віленскі, падканцлер літоўскі, гетман 

польны літоўскі нарадзіўся 26 кастрычніка ў 

сям'і князѐў Аляксандра Людвіка Радзівіла і 

Тэклі з Валовічаў. 

27 кастрычніка 

135 гадоў з дня нараджэння Клейнбарта Льва 

Максімавіча (1875 – 1950), крытыка, 

публіцыста, даследчыка беларускай 

літаратуры 

30 кастрычніка 

105 гадоў з дня нараджэння Бембеля Андрэя 

Ануфрыевіча (1905 – 1986), народнага мастака 

Беларусі 

31 кастрычніка 

80 гадоў з дня нараджэння (1930) 

Гумілеўскага Льва Мікалаевіча, народнага 

мастака Беларусі 

 

 

 

 

 

 

 

 

 

 

 

ПРОДКІ ШМАТЛІКІХ 
БЕЛАРУСАЎ БЫЛІ 

ЛІТВІНАМІ 
 

4.  Літоўскі Статут (1588 г.): « Не обчым, але 

своим власным языком права списаные 

маем» («не замежнай, але сваѐй уласнай 

мовай маем правы запісаныя»); 

5.  Рускі гісторык Мікалай Кастамарў пісаў: 

«Літва — гэта назва стала ўласнасцю 

беларускага краю і беларускага народа»; 

«У XV стагоддзі на тэрыторыі цяперашняй 

Расіі вылучаліся чатыры вобласці 

ўсходнеславянскага свету: Ноўгарад, 

Масковія, Літва і Русь. У XVI - XVII  стст., 

калі Ноўгарад быў сцѐрты — Масковія, 

Літва і Русь». 

Гісторыя, відаць, толькі тады і 
падабаецца, калі ўяўляе сабою 
трагедыю, якая надакучае, калі 
не ажыўляе яе запал, 
ліхадзействы і вялікія нягоды. 

Вальтэр 

  660 годдзе з дня нараджэння князя гарадзенскага,  

трокскага і вялікага князя Літоўскага Вітаўта 

(1350 – 1430) 
  

 


